NOTA DE PRENSA - ESTREA

Chechu Riquelme presenta en Cangas “Na outra
banda”, unha creacidén sobre migracion,
identidade e comunidade.

A bailarina e coredgrafa arxentino-galega estrea a peza o 14 de novembro, as 20.00 h,
no Auditorio Municipal de Cangas. A proposta combina danza contemporanea, baile
tradicional galego, folclore arxentino e musica en directo.

CANGAS, outubro de 2026.

O Auditorio Municipal de Cangas acollera o vindeiro 14 de novembro, &s 20.00 h, a estrea de
“Na outra banda”, a primeira creacion escénica de formato completo de Chechu Riquelme. A peza,
duns 50 minutos de duracién, combina danza contemporanea, baile tradicional galego, folclore
arxentino e musica en directo para abordar a migracion, o desarraigo e a procura dun lugar propio
lonxe da terra de orixe.

Estruturada en tres partes —A viaxe, A ferida e A convivencia—, a obra percorre distintas
dimensions da experiencia migratoria: a partida e a chegada, a soidade, a memoria e a necesidade
de construir un novo fogar. A funcion incluira un interludio no que o publico participara activamente,
formando parte da experiencia escénica.

A través do corpo e do encontro entre linguaxes de movemento, Na outra banda pregunta que
levamos connosco cando marchamos e como se transforma a identidade ao vivir entre lugares,
culturas e vinculos.

A proposta nace dunha experiencia persoal, pero busca abrir unha reflexién colectiva. Nun
contexto no que os discursos de rexeitamento as persoas migrantes ocupan un lugar visible no
debate publico, a peza aborda a cuestion desde a memoria, o corpo e as relacions humanas, sen
ofrecer respostas pechadas. Invita o publico a cuestionar a sua propia mirada sobre a migracion, o
desarraigo, a acollida e a posibilidade de construir comunidade.

A musica en directo e a paisaxe sonora de Xandre Outeiro son parte esencial da dramaturxia.
O son non funciona sé como acompafiamento, senén que dialoga co movemento, crea atmosferas e
acompana os cambios emocionais da peza, configurando un espazo sonoro propio que participa na
construcion do relato.

O titulo da obra fai referencia ao poema homénimo de Alvaro Cunqueiro e evoca a memoria, o
paso do tempo e os vinculos que permanecen malia a distancia. Desde esa imaxe, “Na outra banda”
propon tamén unha pregunta sobre o fogar: como se construe, que persoas o fan posible e de que
maneira podemos atopar pertenza nun lugar novo.

Nacida en Bos Aires e residente en Galicia desde 2016, Chechu Riquelme é bailarina, docente
e creadora. Forma parte do corpo de baile de O Fiadeiro e desenvolve o seu traballo arredor do baile
tradicional galego, a danza contemporanea e a investigacion do movemento. Na actualidade imparte
aulas en A.C. Trépia, UNED e A.C. Gharbosas, € dirixe o grupo de baile da A. Volandeira, en
Cambados. Foi tamén docente na ETRAD e na A.C. O Fiadeiro de Vigo .



A sua relacion coa cultura galega comezou en Arxentina e levouna a trasladarse a Galicia para
estudar, practicar e transmitir as suas expresions tradicionais. Na outra banda supén un novo paso
nese percorrido: unha creacion propia que conecta a experiencia migratoria coa conversa entre
tradicion e contemporaneidade.

A obra foi a proposta gafiadora de Da Man 2026, programa de acompafnamento a artistas
emerxentes da danza promovido por Amarelo co apoio da AGADIC a través do Centro Coreografico
Galego.

FICHA ARTISTICA

Creacion, direccion e interpretacion: Chechu Riquelme
Coreografia: Daniela Lépez Alvarez

Composicion, musica en directo e paisaxe sonora: Xandre Outeiro
Ollada externa e asistencia coreografica: Marcia Vazquez

Desefio de iluminacion: Héctor Pazos

Distribucion: Amarelo

INFORMACION PRACTICA
Espectaculo: Na outra banda
Data: 14 de novembro de 2026
Hora: 20.00 h
Lugar: Auditorio Municipal de Cangas
Entradas: Ataquilla.com
(https://entradas.ataquilla.com/es/ventaentradas/danza/50-auditorio-de-cangas/x3amkz8s-chechu-riq
uelme-presenta3a-na-outra-banda)
CONTACTO DE PRENSA
Chechu Riquelme - 604 022 412 - riquelme.cc@gmail.com - Instagram: @chechuriquelmedanza

